
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

масъулияти чекланган жамият. 

Kirish. Bugun jahonda kechayotgan globallashuv jarayonlarida turli inqiroz oqibatlari 

davom etib, oziq-ovqat xavfsizligi muammosi dolzarb boʻlib qolmoqda. Bu singari salbiy 

holatlarning oldini olish uchun fuqarolarning qishloq xoʻjaligi mahsulotlariga boʻlgan talabini 

qondirish, tomorqalardan unumli foydalanish evaziga koʻproq mahsulot yetishtirish tizimini 

barpo etish dolzarb masala hisoblanadi. Buning uchun uy xoʻjaliklari ixtiyoridagi tomorqa 

yerlarida qishloq xoʻjaligi mahsulotlarini yetishtirish tizimini yoʻlga qoʻyish hamda uy 

xoʻjaliklari faolligini oshirish hisobiga ular tadbirkorlik faoliyatini qoʻllab-quvvatlash 

mexanizmini ishlab chiqish lozim boʻladi. Bu kabi dolzarb muammolarning hal etilishi aholining 

daromadlarini oshishiga, ishsizlik darajasining kamayishiga, kambagʻallikning qisqarishiga, 

sogʻlom turmush tarzining yuritilishiga, davlatning ijtimoiy yoʻnalishdagi xarajatlarining 

kamayishiga, davlat byudjeti daromad qismining oshishiga va ichki investitsiyalash hajmining 

koʻpayishiga olib keladi.  

Adabiyotlar tahlili va metodologiya. Rossiyalik iqtisodchi olimlar G.M. Sinchenko va 

I.S. Orlovalarning fikriga koʻra, xoʻjalik yurituvchi subyektlarning hududlar boʻyicha notekis 

taqsimlanishi viloyat va tumanlar iqtisodiyotining tarmoq ixtisoslashuviga taʼsir qilishini 

hisobga olish kerak [8; B. 183.]. 

Tadqiqotchi H.R.Turobovaning fikricha davlat tadbirkorlik subyektlari faoliyatini 

maʼmuriy usullar yordamida tartibga solsa, iqtisodiy yoki institutsional usullar yordamida 

ularni qoʻllab-quvvatlash choralarini amalga oshiradi [9; B. 126.]. 

Indiana universiteti professori David B. Audretsch davlat siyosatining tadbirkorlik 

faoliyatini ragʻbatlantirishga taʼsiri boʻyicha tadqiqot olib borgan. U asosan shahar, viloyat va 

mintaqa boʻyicha tadbirkorlik faoliyatini rivojlantirishda davlat siyosati qanday oʻrin tutishi 

mumkinligi haqida tadqiqotlar olib borgan [1; B. 56.]. 

Amerikalik iqtisodchi Zoltan J. Acs davlat siyosati va tadbirkorlikni ragʻbatlantirish 

boʻyicha tadqiqot olib borib, u tadqiqotlarida tadbirkorlik, innovatsiyalar va iqtisodiy 

rivojlanish oʻrtasidagi munosabatlarga eʼtibor qaratadi. “The Entrepreneurial Advantage of 

World Cities” nomli ilmiy maqolasida dunyo shaharlarida tadbirkorlik faoliyati bilan 

shugʻullanishning afzalliklari va ularning tadbirkorlarni jalb qilish va innovatsiyalarni 

ragʻbatlantirishdagi rolini oʻrganadi [2; B. 13.]. 

Uy xoʻjaliklarini mikrodarajadagi ahamiyati, xususan, uning moliyaviy-iqtisodiy 

vazifalari, ishlab chiqarish (dehqon xoʻjaliklari sifatida) hamda oila tadbirkorligi muammolarini 

G.Samiyeva ilmiy tadqiqotlarida oʻrgangan [7; B. 9.]. 

Oʻzbekiston Respublikasida uy xoʻjaliklari tadbirkorligini rivojlantirishda davlat 

siyosatini tadqiq etishda maʼlumotlarni kuzatish, jamlash, tahlil qilish, analiz va sintez 

usullaridan keng foydalanildi. Xorij va Oʻzbekiston Respublikasidagi mavjud meʼyoriy-huquqiy 

hujjatlar tahlil etildi. Qashqadaryo viloyati uy xoʻjaliklari faoliyati va imkoniyatlari tadqiq etildi. 

Muhokama. Uy xoʻjaliklarining tadbirkorligini rivojlantirish boʻyicha faolligini oshirish 

muayyan chora-tadbirlarni koʻrish va tegishli infratuzilmani yaratishni taqozo etadi. Uy 

xoʻjaliklari faolligini oshirish jarayoniga yordam beradigan bir necha usullar mavjud: 

− taʼlim va tarbiya: taʼlim va tarbiya olish imkoniyatini taʼminlash uy xoʻjaliklarida 

tadbirkorlik uchun zarur bilim, koʻnikma va malakalarini rivojlantirishga yordam beradi. 

Bunda moliyaviy savodxonlik, biznes boshqaruvi, marketing va tadbirkorlikning boshqa asosiy 

jihatlari boʻyicha dasturlarni oʻz ichiga oladi. Mamlakatimizda qishloq xoʻjaligini rivojlantirish 

borasida qator samarali mexanizmlar ishlab chiqilmoqda, jumladan qishloq xoʻjaligi boʻyicha 

kadrlar bilim, malaka va koʻnikmalarini manzilli shakllantirish maqsadida Qishloq xoʻjaligi 

vazirligi, Toshkent davlat agrar universiteti, Xalqaro qishloq xoʻjaligi universitetining Xalqaro 

qishloq xoʻjaligi universiteti huzurida Buyuk Britaniya taʼlim tizimi asosida ixtisoslashgan 

xalqaro maktab tashkil etilib, 2023-2024 oʻquv yilidan boshlab oʻquvchilarni qabul qiladi 

hamda maktab faoliyati Jahon bankining “Oʻzbekiston Respublikasi qishloq xoʻjaligini 

modernizatsiya qilish” loyihasi doirasida moliyalashtiriladi [3.]. 

− moliyaviy yordam: mikrokreditlar yoki grantlar kabi arzon va moslashuvchan 

moliyaviy vositalarni taqdim etish uy xoʻjaliklariga oʻz bizneslarini boshlash yoki 

rivojlantirishga yordam beradi. Bu, ayniqsa, oʻz mablagʻlari yoki anʼanaviy moliyaviy 

xizmatlardan foydalana olmaydigan kam taʼminlangan oilalar uchun muhim hisoblanadi. “20 

ming tadbirkor – 500 ming malakali mutaxassis” dasturiga asosan tadbirkorlik subyektlarining 

loyihalarini 2023 yilda moliyalashtirish uchun oilaviy tadbirkorlikni rivojlantirish dasturi 

koordinatorlari 2023 yil yakuniga qadar oilaviy tadbirkorlikni rivojlantirish dasturlari 

doirasidagi loyihalarni moliyalashtirish uchun koʻzda tutilgan mablagʻlar hisobidan 1 trln. soʻm 

yoʻnaltirilgan [4.]. 

− texnik qoʻllab-quvvatlash: maslahat, trening va axborot texnologiyalaridan 

foydalanish koʻrinishida texnik yordam koʻrsatish uy xoʻjaliklarining tadbirkorlik 

koʻnikmalarini rivojlantirishga va biznesni boshqarishning zamonaviy vositalaridan samarali 

foydalanishga yordam beradi. Respublikada kambagʻallikka qarshi kurashish jarayonini yangi 

bosqichga olib chiqish, bu ishlarga tadbirkorlik subyektlarini manfaatli hamkorlik asosida jalb 

qilish va ularga qoʻshimcha qulayliklar yaratish maqsadida tadbirkorlar bilan ular yaratadigan 

ish oʻrnidan kelib chiqib mahalliy hokimiyat organlari va tegishli vazirliklar bilan hamkorlik 

shartnomalari tuzilmoqda. Bu yoʻnalishda tadbirkorlarga soliq va kredit imtiyozlari berildi [5.]; 

− tarmoq tashkil etish va oʻzaro hamkorlik: uy xoʻjaliklari oʻrtasida tarmoq va 

hamkorlikni qoʻllab-quvvatlash tajriba, resurslar va bilim almashishni osonlashtiradi. Bu, 

ayniqsa, tadbirkorlar hamjamiyatini mustahkamlash va jamoaviy rivojlanish va oʻsish uchun 

imkoniyatlar yaratadi; 

− maʼmuriy qonun-qoidalarni soddalashtirish: byurokratik tartib-taomillarni 

qisqartirish, tadbirkorlik subyektlarini roʻyxatdan oʻtkazish va litsenziyalashni soddalashtirish 

tadbirkorlikka kirishdagi toʻsiqlarni kamaytirib va uy xoʻjaligi faoliyatini ragʻbatlantiradi; 

− marketingni qoʻllab-quvvatlash: brendni rivojlantirish, mahsulotni realizatsiya qilish 

va bozorga kirish kabi marketing vositalari va resurslariga kirishni taʼminlash uy xoʻjaliklariga 

oʻz mahsulot va xizmatlarini samarali sotishga yordam beradi; 

− soliq imtiyozlari va preferensiyalari: ishbilarmon uy xoʻjaliklari uchun soliq 

imtiyozlari yoki preferensiyalarini joriy etish moliyaviy toʻsiqlarni kamaytirish va biznesni 

rivojlantirishni ragʻbatlantirish orqali faollik va oʻsishni taʼminlaydi. 

Yuqoridagi chora-tadbirlarning barchasi uy xoʻjaliklari faolligini oshirish va 

tadbirkorlikni rivojlantirishga yordam beradi. Shuningdek, uy xoʻjaliklari faolligini oshirishda 

infratuzilmalarning rivojlanganligi, uy xoʻjaliklarining xususiy sektor bilan hamkorligi, 

tadbirkorlikning diversifikatsiyalangan shakllarining rivojlantirilishi, yordam tarmoqlarining 

yaratilganligi, axborot va maʼlumotlar bilan taʼminlanganligi, uy xoʻjaliklarini qoʻllab-

quvvatlovchi maxsus dastur va tashabbuslarning ishlab chiqilganligi, raqamli 

texnologiyalardan foydalanish, tadbirkorlik sohasi va uy xoʻjaliklarining ehtiyojlarini oʻrganish 

va tahlil qilish muhim hisoblanadi. 

Natijalar. Qashqadaryo viloyatida uy xoʻjaliklari faolligini oshirish orqali tadbirkorlikni 

rivojlantirish boʻyicha amalga oshirilgan ishlar va islohotlar samarasi haqida quyidagi 

natijalarga ega boʻldik: 2022 yilda 9,2 ming gektar yer maydonlarida 19,9 ming ta dehqon 

xoʻjaliklari tashkil qilinib, shundan 1529 gektar yer maydonlarida 3566 nafar “Temir daftar”, 

“Ayollar daftari” va “Yoshlar daftari”da roʻyxatda turgan ehtiyojmand oilalar, 738 gektarda 

1057 nafar xorijdan qaytgan mehnat migrantlariga yer maydonlari biriktirildi. “Bir kontur-bir 

mahsulot” tamoyili asosida aholiga ajratilgan 9,2 ming gektar maydonlarning 1,9 ming 

gektariga sabzavot, 1,4 ming gektariga poliz, 1,1 ming gektariga kartoshka, 1,6 ming gektariga 

moyli-dukkakli va 3,2 ming gektariga boshqa ekinlar ekildi. 

Mazkur ekin maydonlaridan jami 146,7 ming tonna, jumladan 45,8 ming tonna sabzavot, 

23,3 ming tonna kartoshka, 31,5 ming tonna poliz, 2,1 ming tonna moyli, 1,1 ming tonna 

dukkakli va 45,1 ming tonna boshqa mahsulotlar yetishtirildi. 

2023 yilda paxta-gʻalladan qisqargan yer maydonlarida dehqon xoʻjaliklari tashkil qilish 

orqali aholining bandligini taʼminlash maqsadida 10,5 ming gektar yer maydonlari lotlarga 

boʻlinib, 22 mingta dehqon xoʻjaliklari tashkil qilinishi rejalashtirilgan. 

Bu yilgi yoʻl qoʻyilgan kamchiliklardan xulosa qilgan holda kelgusi yilda tarqatiladigan 

yer maydonlarini tanlashda aholi punktlariga yaqin, suv taʼminoti bor, unumdor 864 gektar 

yerlar tuman hokimliklari zaxirasiga qaytarildi.  

2022-2023 yillarda aholi bandligini taʼminlash uchun ajratilgan 19,8 ming gektar 

dehqon xoʻjaliklarining 5,1 ming gektariga sabzavot, 5,8 ming gektariga poliz, 2,2 ming 

gektariga kartoshka, 2,2 ming gektariga dukkakli, 4,7 ming gektariga moyli ekinlar konturlar 

kesimida joylashtirildi. 

Joriy yilda 4783 ta dehqon xoʻjaliklari tomonidan 2520 gektar maydonga, jumladan 741 

gektarga avgust-piyozi va sarimsoqpiyoz, 1779 gektarga toʻqsonbosti usulida sabzavot ekinlari 

ekish rejalashtirilib, hozirgi kunda toʻliq ekish ishlari yakunlandi. 

Viloyat aholisi 3 mln. 431 nafar kishini tashkil qilib, aholi yiliga oʻrtacha 82 ming nafarga 

yoki 2,2 foizga oʻsib bormoqda. 

Aholi isteʼmoli uchun bir yilda 411 ming tonna un va un mahsulotlari, 33 ming tonna 

guruch, 328 ming tonna kartoshka, 116 ming tonna piyoz, 116 ming tonna sabzi, 146 ming 

tonna goʻsht (mol va qoʻy), 64 ming tonna parranda goʻshti, 828 mln.dona tuxum, 1377 ming 

tonna sut, 45,7 ming tonna baliq, 31 ming tonna yogʻ, 38 ming tonna shakar, 59 ming tonna 

poliz, 250 ming tonna meva talab etiladi. 

1-jadval 
Qashqadaryo viloyati tomorqa yer egalari haqida ma’lumot [6] 

T/R 
Tuman 

(shahar)lar nomi 
MFY lar 

soni 
Tomorqa yer 
egalari soni 

Jami ekin 
maydoni 

Tomorqa 
xizmati 

MCHJlar soni 

1 Qarshi tumani 58 53 805 4 770 11 
2 Yakkabog‘ 62 52 561 6 167 14 
3 Mirishkor 40 20 230 2 832 27 
4 Dehqonobod 54 27 001 4 031 6 
5 Muborak 25 14 286 1 593 12 
6 Kasbi 42 36 277 4 001 18 
7 Nishon 36 27 229 3 281 20 
8 Koson 75 54 140 6 725 15 
9 Qamashi 60 45 865 7 674 9 

10 Chiroqchi 59 43 186 6 778 20 
11 Ko‘kdala 37 33 264 4 672   
12 G‘uzor 51 38 696 2 615 8 
13 Kitob 59 54 455 4 955 9 

14 Shahrisabz tumani 57 49 045 4 835 19 

15 Shahrisabz shahri 40 25 848 342 6 
16 Qarshi shahri 64 35 571 674 12 

Jami: 819 611 459 65 945 206 
 
Aholi tomorqalarida 29,8 ming gektar takroriy, jumladan, 10,1 ming gektar sabzavot, 2,4 

ming gektar kartoshka, 5,6 ming gektar poliz, 4,3 ming gektar dukkakli va moyli hamda 7,5 ming 

gektar boshqa ekinlar ekildi. 

2023 yilda viloyatda chorvachilik yoʻnalishlarida dastlabki hisob-kitoblarga koʻra, 

qiymati 1,0 trln.soʻmlik 347 ta, jumladan qoramolchilikda 592,5 mlrd.soʻmlik 158 ta, qoʻy va 

echkichilikda 195 mlrd.soʻmlik 75 ta, parrandachilikda 110 mlrd.soʻmlik 50 ta, baliqchilikda 

100 mlrd.soʻmlik 40 ta, yilchi va tuyachilikda 2,3 mlrd.soʻmlik 4 ta, asalarichilikda 5,5 

mlrd.soʻmlik 14 ta, quyonchilikda 9,7 mlrd.soʻmlik 6 ta loyihalar amalga oshirilmoqda. Natijada 

10 ming bosh qoramol, 25 ming bosh qoʻy-echki, 700 bosh yilqi va 800 bosh tuya bosh soni 

koʻpayadi, paxta-toʻqimachilik klasterlarida 500-1000 boshga moʻljallangan 15 ta yirik 

chorvachilik komplekslari ishga tushadi. 

Viloyatda 390 ta subyektlarning 462 gektar yer maydonida issiqxona mavjud. Shundan 

369 ta subyektlarning 358 gektaridagi issiqxonalar faoliyat koʻrsatmoqda.  

Faoliyat koʻrsatayotgan 369 ta (368 gektar) issiqxonalarning 20 tasi (97 gektar) 

gidroponik va 349 tasi (261 gektar) oddiy usulda qurilgan. 

Hisob-kitoblarga koʻra, 358 gektar issiqxonaning 166 gektariga pomidor, 122 gektariga 

bodring, 64 gektarida limon, 1 gektarida koʻkat, 5 gektarida boshqa ekinlar parvarishlanmoqda. 

Aholi xonadonlarida joriy yilda Kitob, Shahrisabz, Chiroqchi, Yakkabogʻ va Qamashi 

tumanlarida aholi tomorqalariga 1417 gektar uzum koʻchatlari ekildi. 

Joriy yil bahorda aholi tomorqalarida 60,2 ming gektar ertaki, jumladan, 20,7 ming 

gektar sabzavot, 6,1 ming gektar kartoshka, 10,6 ming gektar poliz, 10,2 ming gektar dukkakli 

va moyli hamda 12,6 ming gektar boshqa ekinlar ekildi. 

Qashqadaryo viloyatida 2023 yil 1 yanvar holatiga koʻra 819 ta MFYlarida 611459 ta 

tomorqa yer egalari istiqomat qiladi. Tomorqa yer egalariga qishloq xoʻjaligi mahsulotlarini 

yetishtirishni qoʻllab-quvvatlash maqsadida 206 ta tomorqa xizmati MCHJlari xizmat 

koʻrsatmoqda. 

Shuningdek, aholi tomorqalarida 29,8 ming gektar takroriy, jumladan, 10,1 ming gektar 

sabzavot, 2,4 ming gektar kartoshka, 5,6 ming gektar poliz, 4,3 ming gektar dukkakli va moyli 

hamda 7,5 ming gektar boshqa ekinlar ekildi. 

Bundan tashqari kelgusi yil hosili uchun aholi tomorqalariga avgust-sentabr oylarida 7 

ming 550 gektar (piyoz 4,8 ming ga, sarimsoqpiyoz 2,6 ming ga) va noyabr-dekabr oylarida 16 

ming 772 gektar (piyoz 3,8 ming ga, sabzi 6 ming ga, osh lavlagi 766 ga, koʻkatlar 4,7 ming ga, 

karam 1,5 ming ga) “toʻqsonbosti” usulida eksportbop sabzavot ekinlari ekildi.  

Joriy yilda aholi tomorqa yerlarida 19200 ta 1-2 sotixli ixcham issiqxonalar tashkil etilib, 

sabzavot va sitrus mevali koʻchatlar yetishtirish yoʻlga qoʻyildi. 

Shuningdek respublika kengashi huzuridagi jamgʻarma mablagʻlari hisobidan hokim 

yordamchilarining bergan tavsiyanomasiga asosan tijorat banklari orqali 638 ta xonadonga 

18,9 mlrd.soʻmlik 9450 bosh chorva mollari, 62 ta xonadonga 1,8 mlrd.soʻmlik 21,2 ming bosh 

parranda, 69 ta xonadonga 2 mlrd. soʻmlik 25 ming quti asalari boqish yoʻlga qoʻyildi [6]. 

Xulosa. Uy xoʻjaliklari tadbirkorligini rivojlantirish davlat siyosatida muhim oʻrin tutadi. 

Toʻgʻri ishlab chiqilgan va amalga oshirilgan davlat siyosati uy xoʻjaliklari tadbirkorligi uchun 

qulay muhit va ragʻbatlarni yaratishi mumkin. Bu ish oʻrinlari yaratish, oilalar daromadini 

oshirish, qashshoqlikni kamaytirish va iqtisodiy oʻsishga yordam berishi mumkin. Davlat 

siyosatini shakllantirishda maʼlum bir mamlakat yoki mintaqaning xususiyatlarini hisobga 

olish va uy xoʻjaliklari duch keladigan ehtiyoj va muammolarni hisobga olish muhimdir. 

Olib borilgan tadqiqotlarimizga asosan uy xoʻjaliklari tadbirkorligini rivojlantirish 

uchun quyidagi takliflar ishlab chiqildi: 

- qulay qonunchilik va tartibga solish muhitini yaratish: davlat shaffoflikni, mulk 

huquqi va tadbirkorlik faoliyatini himoya qilishni taʼminlaydigan tegishli qonun va meʼyoriy 

hujjatlarni ishlab chiqishi va amalga oshirishi kerak. Tadbirkorlikni roʻyxatdan oʻtkazish va 

litsenziya olish tartib-taomillarini soddalashtirish ham muhim ahamiyat kasb etadi; 

- moliyadan foydalanish imkoniyatini taʼminlash: davlat siyosati uy xoʻjaliklarining 

moliyaviy resurslarga, shu jumladan mikromoliya, kreditlar va grantlarga kirishini 

osonlashtirishi kerak. Mahalliy moliya institutlarini rivojlantirishni qoʻllab-quvvatlash, uy 

xoʻjaliklari tadbirkorligini rivojlantirish uchun maxsus ishlab chiqilgan moliyaviy vositalarni 

yaratish bu jarayonda muhim oʻrin tutadi; 

- bozorga kirishni va mahsulotni realizatsiya qilishni taʼminlash: Davlat siyosati 

bozorlarni yaratish va rivojlantirishni qoʻllab-quvvatlashi, bozor imkoniyatlari va talablari 

toʻgʻrisida maʼlumotlarni taqdim etishi va uy xoʻjaliklari tadbirkorlarining mahsulotlarini 

saqlash va sotishga yordam berishi kerak; 

- taʼlim va tarbiya: davlat siyosati uy xoʻjaliklari uchun taʼlim va tarbiya berish orqali 

tadbirkorlik boʻyicha ularning bilim, koʻnikma va malakalarini rivojlantirishi kerak. 

Tadbirkorlik, biznes boshqaruvi, marketing va moliya boʻyicha treninglar muvaffaqiyatga 

erishish imkoniyatlarini oshirishga va kasbiy vakolatlardan samarali foydalanishda yordam 

beradi; 

- hamkorlik va tarmoqni rivojlantirish: davlat siyosati uy xoʻjaliklari va boshqa 

xoʻjalik yurituvchi subyektlar oʻrtasida oʻzaro tajriba, resurslar va maʼlumot almashishi 

mumkin boʻlgan kooperativlar, uyushmalar va tarmoqlarni shakllantirishni ragʻbatlantirishi 

kerak. Bu yanada barqaror va raqobatbardosh biznes sektorini yaratishga yordam beradi; 

- siyosat samaradorligini monitoring qilish va baholash: uy xoʻjaliklari tadbirkorligini 

rivojlantirishda davlat siyosatining samaradorligini monitoring qilish va baholash muhim 

ahamiyatga ega. Bu muvaffaqiyatli yondashuvlarni aniqlashga, strategiyalar va resurslarni 

taqsimlashga tuzatish kiritishga hamda siyosatni amalga oshirishda shaffoflik va javobgarlikni 

taʼminlashga yordam beradi. 

Bu takliflarning davlat siyosati doirasida hayotga tatbiq etilishi uy xoʻjaliklari 

tadbirkorligini rivojlantirish, uy xoʻjaliklari faolligini oshirish va iqtisodiy farovonlikni 

taʼminlashga xizmat qilishi mumkin. 

